
Høyringssvar - Høyring om forslag til ny opplæringslov og 
endringar i friskolelova 

 
Skolelederforbundet takkar for moglegheita til å kunne komme med høyringssvar på 
forslaget til ny opplæringslov. 
 
Skolelederforbundet har valt å kommentere dei ulike delane av den nye 
opplæringslova etter sjølve lovtekstforslaget som er lagt ved høyringsdokumentet. 
Når det gjeld den sjuande delen – forskjellige føresegner; om kulturskole, 
institusjonsundervisning og fengselsundervisning, er meir utdjupande innspel lagt 
ved. Eitt vedlegg for § 26-1, og eitt vedlegg for §§ 28-3 – 28-5. 
 
Innleiingsvis vil vi seie at forslaget til ny opplæringslov, overordna sett, tar opp i seg 
mange av forslaga og tiltaka som er foreslått i Meld. St. 6 (2019-2020) Tett på – tidlig 
innsats og inkluderende fellesskap i barnehage, skole og SFO, Meld. St. 14 (2019-
2020) Kompetansereformen – Lære hele livet, og Meld. St. 21 (2020-2021) 
Fullføringsreformen – med åpne dører til verden og fremtiden. Endringane som er 
foreslått i ny opplæringslov, er viktig for at tiltaka i disse meldingane skal kunne bli 
gjennomført. 
 
Vi opplever det som utfordrande at det er foreslått lovfesta rammer for både 
vidaregåande opplæring og vaksenopplæring, som rett til å dekke kompetansegap 
frå ungdomsskolen, rett til å gå over i vaksenopplæring på vidaregåande nivå for alle 
som har fylt 19 år, og modulbasert organisering av vaksenopplæring, utan at dette er 
kopla til endringar i læreplanverket og fag- og timefordeling pr nå. Vi saknar eit meir 
heilskapleg blikk både når det gjelder tidleg innsats, Kompetansereformen og 
Fullføringsreformen kopla saman med arbeidet med ny opplæringslov. Det er 
utfordrande at det ikkje er utarbeida ein plan for den resterande  implementeringa 
den vedtekne Fullføringsreformen. Når berre utdrag av dei strukturelle endringane 
denne reforma fører meg seg skal implementerast med ny opplæringslov, er det 
viktig får å få en god prosess med å implementere denne reforma. For dei som skal 
implementere både ny opplæringslov og reforma, er det viktig med en tids- og 

prosessplan for å få på plass regelverk når det gjeld sluttkompetanse, fag- og 
timefordeling, system for modulbasert opplæring og innretning av 
utdanningsprogramma, slik at dei einskilde delane av Fullføringsreformen som skal 
gjennomførast med ny opplæringslov blir satt inn i ein større kontekst, som er 
meiningsberande for skoleeigarane og ikkje minst skoleleigarane som skal stå for 
sjølve implementeringa av både den nye opplæringslova og Fullføringsreformen. 
 
 
Første delen – innleiande føresegner 
Skolelederforbundet støttar i hovudsak kapittel 1 om formålet med og krava til 
opplæringa. 
 
I samband med § 1-3 Lærplanverket og utdanningstilbodet, tredje ledd, heiter det i 
andre punktum at: I grunnskolen kan opp til [fem/ti] prosent av timane i kvart fag 
flyttast til andre fag eller brukast til særskilde tverrfaglege aktivitetar. 
Skolelederforbundet støttar at opp til ti prosent av timane i kvart fag kan nyttast 
fleksibelt, men vi stiller oss undrande til at det ikkje er foreslått eit tilsvarande 
handlingsrom i vidaregåande skole for å kunne realisere den overordna delen av 
læreplanverket. Ei slik bestemming for vidaregåande skole vil også lette 
organiseringa av skoleåret og gjennomføringa av eksamen, slik at det ikkje blei det 
same bingospelet med kor mange årstimar som i realiteten blir gjennomførte i dei 
ulike faga, spesielt på Vg3. Skolelederforbundet ønskjer derfor at denne 
bestemminga blir utvida til også å gjelde for vidaregåande opplæring. 
 
Andre delen - grunnskoleopplæring  
Skolelederforbundet har ikkje merknader til kapittel 2, kapittel 3 og kapittel 4 i 
forslaget til ny opplæringslov. 
 
  
Tredje delen – vidaregåande opplæring 
Kapittel 5 Rett til vidaregåande opplæring 
Skolelederforbundet støtter ein fullføringsrett, slik det er foreslått i § 5-1, første og 
andre ledd. Vi ser nokre utfordringar med at elevane frå dei er 19 år kan velje 
vidaregåande opplæring for vaksne, og ser at dette kan påverke elevsamansetninga, 
og vere utfordrande å handtere når det gjeld dimensjonering og forvaltning. Modellen 
etter tredje ledd, vurderer vi til å vere både ressurskrevjande og kostnadskrevjande. 
Her er det eit behov for tydelege grenseoppgangar. 
 
Vi har også ein kommentar til §5-8 Gratisprinsippet: Departementet kan gi forskrift 
om at elevar skal halde seg med læremiddel og digitalt utstyr. Vi meiner dette er 
noko uklart og kan vere i strid mot prinsippet om at opplæring skal være gratis. Slik 
formuleringa er nå, må den sjåast i samanheng med stipendordninga. 
 
Kapittel 7 Opplæring i bedrift 
Generelle kommentarar: 
Det er viktig å ta vare på og leggje til rette for opplæring i både smale bransjar og 
breie bransjar. For å oppfylle måla i læreplanen kan mindre bedrifter bli for smale og 
dermed må ein lærling kunne ha læretida i fleire verksemder. Opplæringskontor eller 
annan organisering av bedriftssamarbeidet er en god samarbeidspart her.  

§ 7-4 Kva rettar og plikter dei med læretid i bedrift har som arbeidstakarar. Tilhøvet til 
arbeidsmiljøloven. Skolelederforbundet meiner formuleringa i alternativ 2 er best: 
Alternativ 2: Dei som skal ha læretid i bedrift, skal ha arbeidsavtale med lærebedrifta. 
Der lærebedrifta er eit opplæringskontor, skal dei som skal ha læretid, ha 
arbeidsavtale med den eller dei bedriftene som gir opplæringa. 
 
§ 7-5 Godkjenning av lærebedrifter. Skolelederforbundet meiner formuleringa i 
alternativ 2 er best:  
Alternativ 2: Departementet kan gi forskrift om godkjenning av lærebedrifter og om 
godkjenning av opplæringskontor som lærebedrift. Departementet kan òg gi forskrift 
om deling av ansvaret mellom samarbeidande lærebedrifter og om deling av 
ansvaret mellom opplæringskontor og lærebedriftene som er knytte til kontoret 
(medlemsbedrifter). 
 
§ 7-6 Krav til lærebedrifter. Også her meiner Skolelederforbundet alternativ 2 er best 
for å kunne ta vare på ei heilskapleg tilnærming til opplæringa for lærlingane: 
Alternativ 2: Ei lærebedrift skal vere i stand til å gi opplæring i samsvar med 
læreplanar i fag, anten åleine eller i samarbeid med andre godkjende lærebedrifter. 
Ei lærebedrift skal ha ein eller fleire fagleg kvalifiserte personar som har ansvaret for 
opplæringa, og ein eller fleire instruktørar som gir opplæring. Opplæringskontor kan 
godkjennast som lærebedrift. Departementet kan gi forskrift om kva reglar som gjeld 
for opplæringskontor. 
 
Skolelederforbundet støtter forslaga i kapittel 6, kapittel 8 og kapittel 9. 
 
Fjerde delen – fellesreglar for grunnskoleopplæringa og den vidaregåande 
opplæringa for barn og unge.  
 
Skolelederforbundet støtter forslaga i kapittel 10. Det er særs viktig å ta omsyn til kva 
som er det beste for eleven, medverknad og skoledemokrati, og sams forståing av 
skolereglar. 
 
Kapittel 11 Arbeidet for å sikre at elevane har tilfredsstillande utbytte av 
opplæringa 
I kapittel 11 er det forslag om å erstatte ein del sentrale omgrep: 
Tilpassa opplæring er foreslått erstatta med «universell opplæring», og 
spesialundervisning er foreslått erstatta med «individuelt tilrettelagt opplæring». Vi får 
også det nye omgrepet «forsterka opplæring».  
 
Skolelederforbundet meiner det er mest riktig å halde fram med å bruke omgrepet 
tilpassa opplæring i § 11-1, sjølv om universell opplæring speler på krava om 
universell utforming for alle, også av opplæringa. Intensjonen er den same, men det 
vil vere enklare for aktørane i skolen å relatere seg til dette omgrepet.  
 
Skolelederforbundet meiner drøftinga i kapittel 21 i høyringsnotatet gjev eit godt 
bilete av distinksjonen mellom omgrepa universell opplæring, tilpassa opplæring og 
inkluderande opplæring, og deler bekymringa for at universell opplæring vil bidra til å 
snevre inn forståinga av skolens plikt til å tilpasse opplæringa for ein kvar elev 

innanfor den ordinære opplæringa enn kva forståinga er etter dagens regelverk. 
Skolelederforbundet meiner formuleringa universell opplæring gjev eit inntrykk av at 
skolen ikkje er forplikta til å tilretteleggje den ordinære opplæringa til den enkelte 
eleven, og at dette er uheldig. 
 
Skolelederforbundet støtter elles dei nye omgrepa, og meiner dei vil vere tydelegare 
for aktørane i skolen enn dei omgrepa som er i bruk i dag. 
 
Skolelederforbundet støttar forslaga i kapittel 12 og kapittel 13. 
 
Kapittel 14 Organiseringa av opplæringa og reglar for livssynsopplæringa 
§ 14-4 Fjernundervisning 
Dette er eit vanskeleg tema, og det er høg optimisme i nokre leire etter erfaringane 
frå pandemien. Det som har vore av undersøkingar av elevanes skole- og 
læringsmiljø, støttar opp om at fjernundervisning ikkje er ein god hovudmodell, og at 
fjernundervisning går på akkord med at opplæringa blir trygg og pedagogisk 
forsvarleg over tid. Derfor har § 14-4 presisert at dette berre skal gjelde deler av 
opplæringa. Det er derimot uklart kva omgrepet pedagogisk forsvarleg tyder, og det 
er også uklart kva for gode grunnar det skal være for å bruke fjernundervisning. Bruk 
av fjernundervisning må ikkje stride med formålet med opplæringa og heller ikkje mot 
overordna del av læreplanverket. 
 
Opplæring i skolen er normalordninga, det er i skolen at den sosiale og faglege 
opplæringa skal skje, ref. skolens doble samfunnsoppdrag «danning og utdanning».  
 
Dersom det etter dette forslaget skal være aktuelt med «hybride klasserom», viser 
mellom anna rapporten Rambøll har utarbeidd for KS i vår, at det er veldig krevjande 
å gjennomføre og at ein vil trenge fleire ressursar. Det vil og bli større press frå både 
elevar og føresette om å få på plass slike løysingar. Slik situasjonen er i dag, bør det 
«hybride klasserommet» berre brukast unntaksvis. 
 
Skolelederforbundet har ikkje kommentarar til kapittel 15 og kapittel 16. 
 
Kapittel 17 Personalet i skolen, skolefagleg kompetanse og kvalitetsutvikling 
 
§ 17-1 Leiing 
Skolelederforbundet er ikkje einig i forslaget om at ein rektor kan være rektor på meir 
enn ein skole. Skal ein ha god distribuert og tillitsbasert leiing, er det naudsynt med 
synleg, stadleg leiing, slik at leiinga kan følgje opp utviklingsarbeid, 
profesjonsfellesskapet og elevanes læring med stabilitet og kontinuitet. 
 
Skolelederforbundet helsar velkommen forslaget om at skoleeigar skal leggje til rette 
for at rektorar har utdanning i pedagogisk leiing innan tre år etter tilsetjinga, og skulle 
ønskje at tydelegare kompetansekrav også kom på plass for andre stillingar og 
funksjonar i skolen. 
 
§ 17-7 Forsvarleg vikarordning 
Skolelederforbundet foreslår at paragrafen blir stroke. Det er lite meining i å lovfeste 
forhold som ikkje er realistisk å kunne gjennomføre. Lovpålagt vikarpoolar er 

krevjande for kommunar å innfri. Det er allereie mange kommunar som strever med å 
få tak i nok kvalifiserte lærarar til faste stillingar. Rekruttering til vikarpool blir ei 
tilnærma umogleg oppgåve når det ikkje er overskot på kvalifiserte lærarar. Ordninga 
kan føre til at det blir enda meir krevjande å rekruttere kvalifiserte lærarar i områder 
der dette allereie er vanskeleg, fordi fleire kvalifiserte lærarar får fast jobb i 
vikarpoolar i områder der arbeidsmarknaden er mest attraktiv. Ei lovfesting av ei 
forsvarleg vikarordning kan derfor ikkje komme på plass før det er sikra betre 
rekruttering av kvalifiserte lærarar i heile landet. 
 
§ 17-8 Krav om kompetanse i skolen 
Skolelederforbundet støttar departementet sitt forslag om ei vidareføring av kravet 
om at kommunane og fylkeskommunane skal ha riktig og nødvendig kompetanse i 
verksemda, og at kravet om å legge til rette for kompetanseutvikling. Vi forutsett da 
at dette skal gjelde alle yrkesgrupper. 
 
Når det gjeld første ledd, er det ikkje nødvendig med ytterlegare presiseringar av kva 
for kompetanse som er rett og nødvendig i skolen, men Skolelederforbundet er 
opptatt av at skoleeigar legg til rette for at kompetanse i skolen er brei nok til å 
byggje heile laget rundt eleven. Dette må sjåast i samanheng med forskrift og 
avtaleverk. 
 
§ 17-11 Skolefagleg kompetanse og kvalitetsutvikling 
Denne paragrafen har blitt ein oppsamlingsparagraf, som i svært konsentrert tekst tar 
føre seg ei rekke viktige område.  
 
Skolelederforbundet saknar ei tydeleggjering av kva skolefagleg kompetanse 
inneber. 
 
Skolelederforbundet saknar også ei tydeleggjering av kva for ansvar skoleeigarane 
har for skoleutviklinga, og korleis samhandlinga skal vere med skolane og 
skoleleiarane. 
 
Skolelederforbundet saknar tydelegare rammer for skolebasert vurdering. 
 
Skolelederforbundet saknar ei tydeleggjering av tilhøvet mellom opplæringslova og 
kommunelova § 25 om internkontroll i kommunen og fylkeskommunen.  
 
 
Femte delen – førebuande opplæring og vidaregåande opplæring for vaksne 
 
Kapittel 18 – Rett til førebuande opplæring og vidaregåande opplæring for 
vaksne 
Nokre generelle kommentarar til at fullføringsretten også skal gjelde vaksne: 
 
Vaksne som målgruppe er mangfaldig, og dei vaksne har ulik kompetanse og 
erfaring. Det er derfor viktig at dette mangfaldet blir tatt omsyn til, og at det ikkje blir 
gjennomført ein standardisert/sjablongmessig organisering av vaksenopplæringa. 
Modulbasert opplæring og vekslingsmodellar skaper fleksibilitet i opplæringa for 
vaksne, men læreplanane for desse og krave for å få sluttkompetanse må vere på 

plass når fullføringsretten trer i kraft i samband med ny opplæringslov, elles vil det 
vere vanskeleg å kunne gjennomføre fleire forhald som blir lovfesta med den nye 
opplæringslova. 
 
Skolelederforbundet undrar seg også over om fullføringsretten og 
«rekvalifiseringsretten» vil gå ut over moglegheitene til ungdom? Kven skal 
bedriftene prioritere å gje læreplass til? Dei med fleire år med praktisk kompetanse, 
men utan formell skolegang, eller 17-åringen som har fullført dei to åra på skolen, 
som ordinær deltakar i 2+2-modellen på yrkesfag? 
 
Det er uansett viktig at opplæringa er organisert sånn at den er best mogleg tilpassa 
dei vaksne sitt mangfald av kompetanse, erfaring og læreforutsetningar, men også 
livssituasjonen og arbeidsmarknaden dei vaksne møter. Med tanke på at samfunnet 
endrar seg og at behova i arbeidsmarknaden endrar seg, er det å kunne rekvalifisere 
seg ein viktig rett, som både vil kunne ta vare på behova i samfunnet, men også dei 
som for del i kompetanseheving gjennom rekvalifiseringa. Som sagt tidlegare, er det 
viktig at det gjerast gode grenseoppgangar, sånn at ungdom som følgjer eit normalt 
løp i opplæringa blir konkurrert ut, og ikkje kjem inn på arbeidsmarknaden. Dette vil 
stille store krav til korleis tilboda blir dimensjonert, organisert og korleis samarbeidet 
mellom skole og/eller læringsinstitusjonar for vaksne og lokalt næringsliv blir 
organisert og følgt opp. 
 
§ 18-3 – Rett til vidaregåande opplæring for vaksne 
Med tanke på kompetansen vi treng i samfunnet i framtida, er vi samd i at vi bør 
lovfeste at vaksne har rett til inntak på et opplæringstilbod som fører fram til eitt av tre 
sluttkompetansar som den vaksne har søkt på. I tillegg skal fylkeskommunen ha en 
plikt til å sørge for at vaksne med betydeleg realkompetanse få formalisert 
kompetansen sin. Presiseringa med rett eitt av tre valde sluttkompetansar, vil og 
kunne auke motivasjonen til den vaksne for å søkje og fullføre vidaregåande 
utdanning. Siste leddet og vil kunne gje ei forkorting av opplæringstida og forsterke 
motivasjonen til den vaksne om å fullføre. 
 
§ 18-7 – Realkompetansevurdering  
Kommentar til andre ledd: Det å ikkje vidareføre plikta til fylkeskommunen om ha eit 
tilbod om vidaregåande opplæring til vaksne utan rett til vidaregåande opplæring, er 
ei endring som Skolelederforbundet er usamd i. Sjølv om lovframlegget i sin heilskap 
vil utvida vaksne sin rett til vidaregåande opplæring, vil det vere grupper og 
einskildpersonar som fell utanfor rettsavgrensinga. Det vil av omsyn til den einskilde 
og samfunnet vere viktig at desse også kan få eit tilbod dersom det er kapasitet i 
opplæringstilbodet. 
 
Kapittel 19 – Innhaldet i og organiseringa av den førebuande opplæringa og 
den vidaregåande opplæringa for vaksne 
Dette temaet er delvis omtala over. 
 
§ 19-8 – Særskilt språkopplæring for vaksne deltakarar 
Dette er eit særs viktig utviding av vaksenretten. I mange fylke er brorparten av 
deltakarane minoritetsspråklege og rett til særskilt norskopplæring vil etter vår 
meining ha mykje å seie sjansen å fullføre og bestå opplæringa.  

Når det gjeld ytterlegare kommentarar til den femte delen, må dette sjåast i 
samanheng med den tredje delen om vidaregåande opplæring. 
 
Sjette delen – privat opplæring, godkjenningsordningar og privatistordningar 
Skolelederforbundet har ingen kommentarar til dette kapittelet. 
 

 
Med vennleg helsing 

 

Stig Johannessen /s/ 
Forbundsleder 

Vedlegg 1 - Utdjupande om kulturskule 
 
Vurderinagar 
At lovutvalet foreslår å framleis lovefeste kulturskulen i opplæringslova er eit sterkt og viktig 
signal til både skuleslaget og grunnopplæringa elles. Alle faginstansar, faglege tilrådingar 
og sentrale styringssignal gjennom dei siste åra føreset at kulturskulen er lovfesta i 
opplæringslova. Vi opplever like vel at plasseringa av lovparagrafen til kap.26 – Kulturskole, 
karriererettleiing og ulykkesforsikring svekker den posisjonen kulturskulane har i 
kommunene i dag og i styringssigal gjeve i m.a. i St.mld 18. (18.3.1) Lovteksten knytt til 
kulturskulen bør plasserast i eit eige kapittel, eller som ein eigen paragraf i kapittel 4 
skyss, leksehjelp, SFO, skoletur og overgang frå barnehage til skule.  Lovfesting i kap. 
4 vil gje kulturskulen den lovmessige plassen den i dag har i mange kommuner som ein 
assosiert del av det heilheitlege opplærings- og oppvekstmiljøet til elevane. Kulturskulen vil 
ved ei slik plassering verte sidestilt med kommunens SFO.   
 
Kompetansekrava til leiing og tilsette i grunnopplæringa er regulert i §17. Vi saknar 
grunngjevingar for kvifor ikkje kulturskuleleiing og kulturskulelærarar skal regulerast etter 
denne lovparagrafen. Vi kan ikkje sjå saklege grunnar for å skulle utelate kulturskuleleiinga 
i §17-1, eller kulturskulelærarar under §17-2 og 17-3.  
Fleire undersøkingar dei siste åra viser at tilsette i kulturskulen har svært høg kompetanse 
innan sine fagfelt og at majoriteten allereie i dag har pedagogisk utdanning.  
Dei fleste kommuner har vedtatt og arbeider etter Rammeplan for Kulturskolen. Mangfold 
og fordypning».  I denne planen er kompetansekravet regulert slik:  

For tilsetting i undervisningsstilling skal det normalt krevjast:  

Høgare kunstfagleg utdanning i utøvande og/eller skapande kunstfag, tilpassa 
undervisnings- oppgåvene for stillinga. Som minimum blir det kravd tre års 
kunstfagleg utdanning. Krav om praktisk-pedagogisk utdanning gjeld alle.  

Alternativt: 
Faglærarutdanning med minimum 120 studiepoeng kunstfag  

Skoleeigaren kan i særlege tilfelle tilsette søkjarar som ikkje tilfredsstiller desse krava 
dersom dei kan dokumentere tilsvarande realkompetanse.  

2. For tilsetting i leiarstilling i kulturskolen skal det krevjast same faglege 
kvalifikasjonar som ved tilsetting i undervisningsstilling. Leiarar skal ha minst tre års 
erfaring frå kulturskole og relevant leiarutdanning og/eller relevant leiarerfaring.  

Skoleeigaren kan i særlege tilfelle tilsette søkjarar som ikkje tilfredsstiller desse krava 
dersom dei kan dokumentere tilsvarande realkompetanse.  

 
Dette er ein meir fagspesifik tekst enn lovteksten i §17 i opplæringslova.  
Ei loveregulering av kompetansekravet i kulturskulen som er i samsvar med 
kompetansekravet i grunnskulen vil på sikt kunne styrke både kvaliteten i kulturskulane og i 
grunnskulane. St.mld 18 drøftar desse problemstillingane inngåande. St.mld 18 og fleire 
undersøkingar som vart gjennomført som grunnlag for denne stortingsmeldinga stadfestar 
inntrykket av at den generelle kompetanse- og utdanningsnivået i kulturskulen er svært 
høgt, særleg innanfor musikkfaga. Eit sentralt poeng i departementet sine vurderingar her 
er det uutnytta samarbeidspotensiale som ligg i skjeringspunktet mellom grunnskule, 
barnehage, SFO og kulturskule, og at dei ulike kompetansekrava for skuleslaga i dag set 

formelle hinder i vegen for gode og tenlege løysingar.  Skal kulturskulane etablere seg som 
lokale ressurssenter for heile oppvekstsektoren innanfor kunst- og kulturfaga er det 
avgjerande at kompteansekrava for skuleslaga er samordna på ein måte som stimulerer til 
samarbeid og samhandling, og ikkje set formelle hinder i vegen for dei tenlege lokale 
løysingane. Muligheitene og utfordringane knytt til dette er grundig drøfta i St.mld 18, kap 
8.4. 
I samsvar med tilrådingane frå departementet i St.Mld 18 bør difor opplæringslova 
inkludere kompetansekrav for kulturskulelærarar i § 17 i opplæringslova. Det bør likevel 
vere opningar for at arbeidsgjevar kan vurdere realkompetansen slik rammeplanen legg 
opp til. Den viktigaste grunnen til dette er manglande utdanningsløp og difor også liten 
tilgang på formelt kvalifiserte lærarkrefter innan ein del av dei «nye» kulturskulefaga.    
 
Når det gjeld krava til kulturskuleleiing bør dette sidestillast med krava til rektor i 
skuleverket elles. Vi kan ikkje sjå saklege grunnar for å stille lågare krav til leiinga i 
kulturskulen enn i skuleverket elles. Det er pr. i dag etablert formelle leiarutdanningar innan 
kulturskulefeltet (jfr. St.mld 18).  Skal skuleslaget utvikle seg i takt med resten av 
utdanningsløpet er kompetente og engasjerte leiarar ein avgjerande faktor. Ved å unnlate å 
stille krav til kompetent leiing av kulturskulane, kan kulturskuleutviklinga lett bli oversett og 
ofra på «økonomiens alter» når kommunale budsjett skal salderast. Eit viktig og effektivt 
grep frå lovgjevar for å motverke dette, vil vere å stille same krav til skuleleiing i 
kulturskulane som i resten av opplæringsløpet.  
 
Det er svært positivt at kulturskuleelevar med dette framlegget får lovmessig rett til eit 
forsvarleg og trygt skulemiljø. Dei andre profesjonelle aktørane i opplæringsløpet har 
gjennom §12  ei forsterka ansvar og aktivitetsplikt samanlikna med den føreslegne 
lovteksten knytt til kulturskular. Vi saknar ei sakleg grunngjeving for kvifor ikkje kulturskulen 
er inkludert som eit av fleire verkeområder i §12-1. Ei inkludering av kulturskulen som ein 
del av §12 vil kunne styrke og lette arbeidet med det psykososiale arbeidet både i 
kulturskulen og i resten av opplæringsløpet. Kulturskulen vil då også lettare kunne vere ein 
integrert del av verkemiddelapperatet for grunnskule/SFO. Det trygge psykososiale 
læringsmiljøet føreset eit heilheitleg og overordna arbeid over tid. Kulturskulane kan utgjere 
ein vesentleg forskjell både på systemnivå og i høve enkeltelevar i dette arbeidet. Det er 
også difor uheldig at kulturskulane ikkje lovmessig blir inkludert i dette arbeidet.  
Samtidig vil ei lovfesting i same lovparagraf lette informasjonsflyten knytt til enkeltelevar og 
deira aktivitetsplanar. Jfr også §25. 
 
Kapittel 24 omhandlar samarbeid mellom grunnopplæringa og andre tenesteytarar. 
Kulturskulen er ikkje trekt fram som ein av samarbeidspartane i denne oversikta. Det 
samordna og heilheitlege arbeidet i kommunen vil kunne dra stor nytta av om kulturskulen 
også vert inkludert i aktivitetsplikten etter denne paragrafen. Slik paragrafen er formulert er 
den ikkje til hinder for at kulturskulen kan inkluderast i det heilhetlege tilbodet, men det er 
heller ingen ting som oppmodar til slik heilskapleg tenking. I St.mld 18 er kulturskulen si 
rolle som medspelar i enkeltsaker og som arena for inkludering og mangfald grundig drøfta 
og løfta fram i fleire avsnitt og kapittel. Å trekke inn kulturskulen som sjølvstendig aktør i 
§24-1 vil difor vere i tråd med eksisterande praksis, og vil styrke kulturskulen si rolle som 
kommunal samskapingsaktør i ein heilheitleg oppvekstsektor. I mange kommuner fungerer 
denne samordninga allereie på ein god måte.  

Oppsummering 
Lovframlegget slik det er presentert vil i praksis vidareføre kulturskulane om lag slik vi 
kjenner dei i dag. Lovframlegget opplevest difor som deffensivt overfor eit skuleslag som på 
mange måtar har hatt ei svært stor utvikling dei seinare åra. Eit sentralt omgrep i offentleg 
forvalting dei seinare åra har vore heilskap. Kulturskulane kan, med sin unike status som 
brubyggar mellom generasjonar og offentleg og privat tenesteproduksjon, fungere som 
garantisten for det heilskaplege opplæringssynet lovframlegget elles tek til orde for. 
Kulturskulane sitt samfunnsansvar er generasjonsovergripande og målgruppa for 
opplæringa i kulturskulane finn vi like gjerne hos førskuleborn som hos elevar i skulepliktig 
alder eller vaksne. Kulturskulane kan vere ein stødig følgesvein for elevane frå 
barnehagen, gjennom heile opplæringsløpet og til vaksen alder. Denne heilskapstanken 
saknar vi synleggjort i lovframlegget. Våre konkrete forslag vil synleggjere denne 
heilskapstanken. 
 
 §4 (jfr §26) -Vi foreslår å flytte kulturskulen si lovforankring til §4 som ein 
forpliktande opplæriungsparnter. Vi foreslår ingen språklege endringar i lovteksten, 
1.ledd, slik den er formulert i §26. Lovteksten sitt 2.ledd vert forslått stroke ved at 
kulturskulen vert inkludert i §12.  
 
§17 bør også regulere kompetansekrav til tilsette i kulturskulane jfr. kompetansekrav 
for kulturskulelærarar slik dette er formulert i rammeplan for kulturskulen. 
Krav til kulturskuleleiing bør sidestillast med krav til øvrig skuleleiing 
 
§12 – Det heilheitlege arbeidet med skulemiljø vil bli vesentleg forsterka om også 
kulturskulane er omfatta av §12. Eventuelle unntak frå enkelte lovparagrafar kan 
spesifiserast i lovteksten. 
 
§24 – Kulturskulen bør inkluderast som ein partnar i det heilheitlege arbeidet med å 
bygge «laget rundt eleven». 

Vedlegg 2 – Utdypende vedørende fengsels- og 
institusjonsundervisning 
 
Innspill til høring ny opplæringslov, innspill i forhold til §28-3, §28-4, §28-5 

§ 28-3 Ansvar for opplæringa til dei som bur i barnevernsinstitusjonar 

Fylkeskommunen skal oppfylle retten til grunnskoleopplæring og vidaregåande 

opplæring for dei som bur i barnevernsinstitusjonar i fylket. Dette gjeld berre 

institusjonar som er omfatta av barnevernsloven § 16-3 tredje avsnitt bokstav b og c. 

Fylkeskommunen der ein barnevernsinstitusjon ligg, har rett til refusjon etter faste 

satsar frå fylkeskommunen der eleven var busett då vedtaket om plassering vart gjort. 

Departementet kan gi forskrift om satsar for refusjon. 

Blir opplæringa gitt i barnevernsinstitusjon, skal institusjonen sørgje for dei lokala 

som trengst. 

 

Innspill: Hovedhensikten med opphold er behandling og ofte i en veldig krevende fase for 
disse. Dette det gjør at det for enkelte kan være mer aktuelt å gjennomføre 
skolemotiverende tiltak enn konkret opplæring innenfor konkrete fag/læreplaner. Dette kan i 
stor grad forankres i opplæringsloven, men ikke direkte lesses konkret i fagenes læreplan. 
Det bør være rom for dette ved at man ikke leser ordlyden i paragrafen her for konkret og 
rigid.  
Rett til rådgivning/karriereveiledning er heller ikke omtalt her utover at man kan lese det inn 
i retten til opplæring.  

Der det står at institusjonen skal sørge for de lokalene som trengs, bør stå egnede lokaler,  
så bør det også innebære at man har en infrastruktur som gjør at både elever og lærere 
kan ha tilgang til nødvendige digitale ressurser til å jobbe med læringsarbeidet og for 
ansatte også kan utføre andre av sine arbeidstakeroppgaver på stede. Det er mulig at det 
også burde stått noe om at skal opplæringen skje utenfor ordinære klasser men i skolen så 
er det kun etter avtale og om det er plass. Her kan det komme opp krav som er vanskelig å 
møte hvis institusjonen plutselig har andre behov for egne lokaler.  Bør kanskje bruke 
samme ordlyd som på §28-5 som da blir: Dersom opplæringa ikkje blir gitt på skolen, skal 
institusjonen sørgje for dei egna lokala som trengst 

§ 28-4 Ansvar for opplæringa til innlagde og for barn og søsken til innlagde i  

helseinstitusjonar 

Fylkeskommunen skal oppfylle retten til grunnskoleopplæring og vidaregåande 

opplæring for dei som er innlagde i helseinstitusjonar i fylket. Fylkeskommunen skal 

òg oppfylle denne retten for barna og søskena til innlagde i helseinstitusjonar når 

institusjonsopphaldet truleg vil føre til meir enn fjorten dagars fråvær per skoleår for 

barnet eller søskenet. 

Ansvaret til fylkeskommunen omfattar berre innlagde som får spesialisthelsetenester 

finansierte av staten, og barna og søskena til innlagde som får slike tenester. 

Fylkeskommunen der ein helseinstitusjon ligg, har rett til refusjon for kostnader til 

opplæringa etter faste satsar frå fylkeskommunen der eleven var busett på 

innleggingstidspunktet. Refusjonsretten gjeld berre i samband med innlegging i 

institusjonar som tilbyr tverrfagleg og spesialisert behandling for rusmiddelavhengige, 

og innlegging i institusjonar i det psykiske helsevernet. Departementet kan gi forskrift 

om satsar for refusjon. 

Blir opplæringa gitt i helseinstitusjon, skal institusjonen sørgje for dei lokala som  trengst. 

 

Innspill:  Hovedhensikten med opphold er behandling og ofte i en veldig krevende fase for 
disse. Dette det gjør at det for enkelte kan være mer aktuelt å gjennomføre 
skolemotiverende tiltak enn konkret opplæring innenfor konkrete fag/læreplaner. Dette kan i 
stor grad forankres i opplæringsloven, men ikke direkte lesses konkret i fagenes læreplan. 
Det bør være rom for dette ved at man ikke leser ordlyden i paragrafen her for konkret og 
rigid.  
Rett til rådgivning/karriereveiledning er heller ikke omtalt her utover at man kan lese det inn 
i retten til opplæring.  

Der det står at institusjonen skal sørge for de lokalene som trengs, bør stå egnede lokaler,  
så bør det også innebære at man har en infrastruktur som gjør at både elever og lærere 
kan ha tilgang til nødvendige digitale ressurser til å jobbe med læringsarbeidet og for 
ansatte også kan utføre andre av sine arbeidstakeroppgaver på stede. Det er mulig at det 
også burde stått noe om at skal opplæringen skje utenfor ordinære klasser men i skolen så 
er det kun etter avtale og om det er plass. Her kan det komme opp krav som er vanskelig å 
møte hvis institusjonen plutselig har andre behov for egne lokaler. Bør kanskje bruke 
samme ordlyd som på §28-5 som da blir: Dersom opplæringa ikkje blir gitt på skolen, skal 
institusjonen sørgje for dei egnede lokala som trengst 

§ 28-5 Ansvar for opplæringa til innsette i fengsel 

«Fylkeskommunen skal oppfylle retten til grunnskoleopplæring og vidaregåande 

opplæring for innsette i fengsel i fylket. 

Dersom opplæringa ikkje blir gitt på skolen, skal kriminalomsorga sørgje for dei 

lokala som trengst.» 

 
I heddingen her bruker man order innsatte, dette er ikke dekkende da veldig mange i dag blir 
dømt og soner straffen sin ute i samfunnet. Slik som f.eks lenkesoning, Narkotikaprogram 
med dommstolskontroll og samfunnsstraff. Dette utgjør en stor gruppe og det kan se ut som 
om disse ikke er omfattet av denne paragrafen.  Her bør man istedenfor innsatte kanskje 
bruke ordet under straffegjennomføring. Dette er en gruppe som vil ha rettigheter i forhold til 
opplæring, men som har behov for løpende inntak og tilpasninger i forhold til innhold, 
rammer og gjennomføring av opplæringen.   
Rett til rådgivning/karriereveiledning er heller ikke omtalt her utover at man kan lese det inn i 
ret til opplæring.  
I forhold til lokaler er ordbruken «lokaler som trengst» ikke dekkende da det også må komme 
frem at det må være egnede lokaler og at det skal være en tilstrekkelig infrastruktur med 
tanke på den digitale hverdagen man møter i skole og utdanning, noe som muliggjør at man 
oppfyller de kriterier/føringer som ligger i opplæringsloven læreplaner og å kunne gi 
muligheter i forhold til høyere utdanning. I det hadde det vært ønskelig at man søkte å styrke 
rettighetene i forhold til digitale læringsressurser selv slik at disse styrkes med tanke på 
begrensingen som ligger i forhold til sikkerhet med tanke på straffegjennomføringsloven. 
 
Det bør kanskje også komme frem fylkeskommunens ansvar i forhold til skoletilsatte slik at 
de får løst sine oppgaver på stede, slik som tilgang til de ulike fagsystemene, bør vær likt 
som eks helse og bibliotek. Spesielt med tanke på håndtering av personopplysninger og 
dokumentasjon.  
  
Ansvar for å legge til rette for Universitets og høgskoleutdanning er ikke omtalt og er heller 
ikke i utgangspunktet fylkeskommunens ansvar. For de det gjelder viktig i forhold til å få lagt 
med f.eks. nettilgang og selvstudieplass for å gjennomføre studie man er i, eller å kunne 

starte på studer under soning, Dette da som selvstudie. Det bør et eller annet sted komme 
frem at det er et gjensidig ansvar for kriminalomsorgen og fylkeskommunen å legge til rette 
for at innsatte kan følgje studier mens de gjennomfører sin soning slik at de har et bedre 
utgangspunkt med tanke på tilbakeføring. 

